
K.DH.SH.I1.nr.869/24

GJYKATA KOMERCIALE E KOSOVES, Dhomat e Shkallés sé Dyté, gjyqtari Ramush
Bardiqi, né ¢éshtjen juridike pérmbarimore té kreditorit “Auto Mita” ShPK me seli n€ Prishtiné,
ndaj debitorit Komuna e Mitrovicés, duke vendosur lidhur me ankesén e debitorit té paraqitur
kundér aktvendimit té Gjykatés Komerciale té Kosovés — Dhomat e Shkallés sé Paré —
Departamenti pér Céshtje Ekonomike KPPP.nr.1632/23 i datés 20.12.2023, me daté 22.07.2024,
mori kété:

AKTVENDIM

REFUZOHET e pabazuar ankesa e debitorit Komuna e Mitrovicés, ndérsa aktvendimi i
Gjykatés Komerciale té Kosovés — Dhomat e Shkallés sé Paré — Departamenti pér Céshtje
Ekonomike KPPP.nr.1632/23 i datés 20.12.2023, VERTETOHET.

Arsyetim

Gjykata Komerciale e Kosovés — Dhomat e Shkallés sé Paré — Departamenti pér Céshtje
Ekonomike me aktvendimin KPPP.nr.1632/23 té datés 20.12.2023, e ka refuzuar si té pabazuar
prapésimin e debitorit Komuna e Mitrovicés i ushtruar kundér urdhrit pér lejimin e pérmbarimit
numér P.nr.062/21 té datés 02.03.2021 té lejuar nga Zyra Pérmbarimore — pérmbaruesi privat
Rrezarta Metaj dhe ka I1éné né fugi urdhrin pérmbarimor P.nr.062/21 té datés 02.03.2021 té lejuar
nga pérmbaruesi privat Rrezarta Metaj.

Kundér kétij aktvendimi, né afatin ligjor ka paragitur ankesé debitori, pérmes pérfagésuesit té
autorizuar, me propozimin qé aprovohet ankesa e debitorit Komuna e Mitrovicés sé Jugut me
seli né rrugén Bedri Gjinaj né Mitrovicé, té ndryshohet aktvendimi me numér KPPP.nr.1632/23
I datés 20.12.2023, i I&shuar nga gjykata Komerciale e Kosovés, né até ményré qé té anulohet
Urdhri pérmbarimor P.nr.062/21 i datés 02.03.2021 i léshuar nga pérmbaruesi privat Rrezarta
Metaj, dhe rrjedhimisht hedhet poshté propozimi pér pérmbarim i parashtruar nga kreditori
“Auto Mita” ShPK, me seli né fshatin Preoc, Prishtiné, me numér unik identifikues 810616481

kundér debitorit Komuna e Mitrovicés sé jugut, dhe té detyrohet kreditori “Auto Mita” ShPK me
seli né fshatin Preoc, Prishting, gé debitorit Komuna e Mitrovicés, t’ia paguaj shpenzimet pér
pérpilimin e ankesés né vleré prej 104 euro.

Dhomat e Shkalles sé Dyté e Gjykatés Komerciale, i shqyrtoi shkresat e 1éndés, aktvendimin e

atakuar, pretendimet ankimore dhe pas vlerésimit té tyre né kuptim té dispozités sé nenit 208 té
Ligjit pér Procedurén Kontestimore (LPK) e lidhur me nenin 17 té Ligjit pér Procedurén
Pérmbarimore (LPP), gjeti se:

- Ankesa e debitorit éshté e pabazuar.

Nga shkresat e I&ndés rrjedh se kreditori mé datén 02.03.2021, ka paragitur propozim pér
pérmbarim ndaj debitorit, né bazé té dokumentit té€ besueshém — Faturés nr.20-SHV01-1M4-662
té datés 01.12.2020, pér shumén e pérgjithshme prej 4,800.00€.

Pérmbaruesi privat Rrezarta Metaj, duke vepruar sipas propozimit pér pérmbarim té kreditorit
ka léshuar urdhér P.nr.061/21 té datés 02.03.2021 me té cilin ka lejuar pérmbarimin né bazé té
dokumentit té besueshém — Faturés nr.20-SHV01-1M4-662 té datés 01.12.2020, me té cilin éshté
detyruar debitori qé té paguaj shumén e borxhit prej 4,800.00€, me kamatévonese prej 8% né
vit, si dhe té gjitha shpenzimet e procedurés pérmbarimore, ashtu gé kéto detyrime té realizohen
pérmes bllokimit té llogarive bankare té debitorit, si dhe me regjistrimin, sekuestrimin,
vlerésimin dhe shitjen e sendeve té luajtshme dhe ta paluajtshme té debitorit dhe me shitjen e
tyre té realizohet inkasomi i borxhit té kreditorit.

Kundér urdhrit pér lejimin e pérmbarimit, brenda afatit ligjor, prapésim ka paragitur debitori,
duke kundérshtuar propozimin e kreditorit si té pabazuar, me arsyetimin se propozimi pér
Pérmbarim né bazé té dokumentit té besueshém pérkatésisht fatura nr.20-SHV01-1M4-662 e
datés 01.12.2020, nuk éshté e pérshtatshme pér pérmbarim. Gjykatés i ka propozuar gé té
aprovohet prapésimi i debitorit, ndérsa urdhri pérmbarimor té anulohet.

Gjykata Komerciale e Kosovés — Dhomat e Shkallés sé Paré — Departamenti pér Céshtje
Ekonomike me aktvendimin KPPP.nr.1632/23 té datés 20.12.2023, e ka refuzuar si té pabazuar
prapésimin e debitorit Komuna e Mitrovicés i ushtruar kundér urdhrit pér lejimin e pérmbarimit
numér P.nr.062/21 té datés 02.03.2021 té lejuar nga Zyra Pérmbarimore — pérmbaruesi privat
Rrezarta Metaj dhe ka |1éné né fuqgi urdhrin pérmbarimor P.nr.062/21 té datés 02.03.2021 té lejuar
nga pérmbaruesi privat Rrezarta Metaj.

Nisur nga kjo gjendje e ¢éshtjes, Gjykata Komerciale — Dhoma e Shkalles sé Dyté, vleréson se
gjykata e shkallés sé paré i ka zbatuar drejté dispozitat e Ligjit té Procedurés Pérmbarimore kur
e ka refuzuar prapésimin e debitorit té paraqgitur kundér urdhrit té pérmbaruesit privat, me té cilin
éshté caktuar pérmbarimi i propozuar nga kreditori. Né arsyetimin e aktvendimit té kontestuar
éshté theksuar qarté se né rastin konkret gjykata vleréson se urdhri i lejuar nga ana e pérmbaruesit

privat bazohet né dokumentin e besueshém - pérkatésisht Faturén Nr.20-SHV01-IM4-662 e datés
01.12.2020, e cila i pérmban té gjitha tiparet e dokumentit té besueshém sipas nenit 29 par. 3 té
LPP-sé, megenése né kété faturé, jané treguar palét, pérkatésisht kreditori dhe debitori, jané té
pérshkruara mallrat té cilat kané gené objekt i faturés, si dhe éshté pércaktuar shuma e cila éshté
detyrim pér pérmbushje nga ana e debitorit. Rrjedhimisht, Gjykata vleréson se né rastin konkret
fatura i plotéson kushtet e pércaktuara né nenin 37 té LPP, pér zbatimin e pérmbarimit né bazé
té dokumentit té besueshém, pasi gé e njéjta éshté dorézuar né origjinal, mban vulén e
protokollimit nga ana e debitorit, si dhe nuk éshté kontestuar asnjéheré nga debitori.

Prandaj, bazuar ne kéto arsye, Gjykata e Shkalles sé Dyté vleréson se gjykata e shkallés sé paré
né bazé té provave té cilat i ka pasur né dispozicion né shkresat e 1éndés, ka dhéné aktvendimin
e saj te bazuar né dispozita konkrete ligjore, ashtu ge pérfundimin juridik té gjykatés sé shkallés
sé paré, lidhur me kété céshtje e pranon edhe Gjykata e Shkallés sé Dyté. Sipas késaj gjykate,
aktvendimi i atakuar éshté i rregullt dhe i ligjshém, pér arsye se i njéjti nuk éshté pérfshiré né
shkelje thelbésore té dispozitave té procedurés kontestimore nga neni 182 paragrafi 2 pika (b),
(9), () (k) dhe (m) té LPK dhe ne konstatim te gabuar dhe jo te ploté te gjendjes faktike e té
cilat shkage ankimore gjykata e shkallés sé dyté i vleréson edhe sipas detyrés zyrtare, né bazé té
nenit 194 té LPK-sé.

Gjykata e shkalles se dyté analizoi pretendimet e debitorit me ankesé mirépo gjeti se té njéjtat
nuk jané té argumentuara me prova konkrete pérmes té cilave do té vértetohej e kundérta e asaj
gé éshté théné né aktvendimin e kontestuar. Debitori me ankese ka paraqgité disa prova me
pretendimi se paditési ka béré pagesén e faturés nr.20-SHV01-1M4-662 té datés 01.12.2020 né
bazé té urdhérpagesé sé datés 22.04.2022. Mirépo nga shkresat e lendes rezulton se debitori ka
vepruar né kundérshtim me dispozitén e Nenit 180 par.1 té LPK-sé, e cila pércakton se: “Né
ankesé nuk mund té paragiten fakte té reja dhe té propozohen prova té reja, pérvec se kur ankuesi
jep prova se pa fajin e vet nuk ka mundur t’i paraqesé, pérkatésisht t’i propozojé gjer né
pérfundimin e shqyrtimit kryesor né gjykatén e shkallés sé paré”. Debitori nuk i ka parashtruar
kéto prova né procedurén e zhvilluar né shkallé té paré, mirépo kéto provat i ka parashtruar vetém
né gjykatén e shkallés s¢ dyté dhe nuk ka dhéné€ prova se pa fajin e vet nuk ka mundur t’1
paragesé, pérkatésisht t’i propozojé gjer né pérfundimin e procedures né gjykatén e shkallés sé
paré. Megjithaté, ne baze te kétyre provave, pérkatésisht nga kjo urdhérpagesé nuk mund té
konstatohet fakti se kreditori e ka pranuar kété pagesé né xhirollogari bankare.

Gjykata, béri shikimin e shkresave té 1éndés, analizoi pretendimet e debitorit né prapésim, dhe
vlerésoi se jané té pagéndrueshme dhe té pabazuara né ligj, pér arsye se nuk ka ofruar prova né
mbéshtetje té pretendimeve té tij si¢c &shté paraparé me nenin 69 par. 4 té LPP-sé, se nuk jané
pérmbushur asnjé nga kushtet ligjore pér anulimin e Urdhrit té Pérmbaruesit Privat apo shtyrjen
e zbatimit té pérmbarimit, té pércaktuara me dispozitat e nenit 61 par 1 pika 1 dhe nenit 71 par
1, pika 1 deri né 12 té Ligjit pér Procedurén Pérmbarimore (Ligji nr. 04/L-139), té Republikés
sé Kosoveés.

Nga té gjitha arsyet e paragitura e né pajtim me dispozitat e nenit 209 paragrafi 1 pika (b) té LPK
lidhur me nenin 17 té LPP, u vendos si né dispozitiv té kétij aktvendimi.

GJYKATA KOMERCIALE NE PRISHTINE
Dhoma e Shkallés sé Dyté
K.Dh.Shk.11.nr.869/24 dt. 22.07.2024

Gjyqtari,
Ramush Bardiqi

